Мирöвöй ёрдысьяслысь удж котыртöмöн

 коми республикаса веськöдланiнЛӧН
ТШӦКТӦД

«Мирӧвӧй ёрдысьяслысь удж котыртӧмӧн Коми Республикаса веськӧдланінӧ воӧм гражданалысь шыӧдчӧмъяс видлалӧм кузя канму услуга сетан административнӧй уджаланарт вынсьӧдӧм йылысь» Веськӧдланінлӧн  2011 во лӧддза-номъя тӧлысь 15 лунся 82 №-а тшӧктӧдӧ вежсьӧмъяс пыртӧм йылысь

ТШӦКТА:

1. Пыртны «Мирӧвӧй ёрдысьяслысь удж котыртӧмӧн Коми Республикаса веськӧдланінӧ воӧм гражданалысь шыӧдчӧмъяс видлалӧм кузя канму услуга сетан административнӧй уджаланарт вынсьӧдӧм йылысь» Мирӧвӧй ёрдысьяслысь удж котыртӧмӧн Коми Республикаса веськӧдланінлӧн  2011 во лӧддза-номъя тӧлысь 15 лунся 82 №-а тшӧктӧдӧ татшӧм вежсьӧмъяс:

1.  Мирӧвӧй ёрдысьяслысь удж котыртӧмӧн Коми Республикаса веськӧдланінӧ воӧм гражданалысь шыӧдчӧмъяс видлалӧм кузя канму услуга сетан административнӧй уджаланартын, мый вынсьӧдӧма тшӧктӧдӧн (содтӧд)

V юрпас гижны тадзи:
«V. Веськӧдланінлысь, Веськӧдланінса  чина мортлысь либӧ канму служащӧйлысь решениеяс да вӧчӧмторъяс (вӧчтӧмторъяс) шыӧдчысьӧн ёрдӧдз (несудебнӧя) обжалуйтӧм
5.1. Шыӧдчысь вермас шыӧдчыны Веськӧдланінлӧн, Веськӧдланінса чина мортлӧн либӧ канму служащӧйлӧн решениеяс да вӧчӧмторъяс (вӧчтӧмторъяс) вылӧ норасьӧмӧн, сы лыдын татшӧм случайяс дырйи:

1) торкӧма шыӧдчысьлысь шыӧдчӧм пасъян кадсӧ;

2) торкӧма канму услуга сетан кадсӧ;

3) корӧма шыӧдчысьлысь документъяс, мый абу артыштӧма Россия Федерацияса нормативнӧй инӧда актъясӧн, Коми Республикаса нормативнӧй инӧда актъясӧн канму услуга сетӧм могысь;

4) ӧткажитӧма шыӧдчысьлысь документъяс примитӧмын, кутшӧмъясӧс сетӧмсӧ артыштӧма Россия Федерацияса нормативнӧй инӧда актъясӧн, Коми Республикаса нормативнӧй инӧда актъясӧн канму услуга сетӧм могысь;

5) ӧткажитӧма канму услуга сетӧмын, кор ӧткажитан помкасӧ абу артыштӧма федеральнӧй оланпасъясӧн да на серти примитӧм Россия Федерацияса нормативнӧй инӧда мукӧд актӧн, Коми Республикаса нормативнӧй инӧда  актъясӧн;

6) корӧма шыӧдчысьлысь канму услуга сетӧмысь сьӧм, мый абу артыштӧма Россия Федерацияса нормативнӧй инӧда актъясӧн, Коми Республикаса нормативнӧй инӧда актъясӧн;

7) ӧткажитӧма Веськӧдланінӧн да сылӧн чина йӧзӧн канму услуга вӧчигӧн сетӧм документъясын казялӧм опечаткаяс да шыбӧльяс бырӧдӧмын либӧ торкалӧма татшӧм вежӧмъяс вылӧ урчитӧм кадсӧ.

5.2. Норасьӧмсӧ сетӧны Веськӧдланінӧ гижӧмӧн бумага вылын, электроннӧя. Веськӧдланінса начальникӧн примитӧм решениеяс вылӧ норасьӧмсӧ сетӧны Коми Республикаса Юралысьлы.

5.3. Норасьӧмсӧ позьӧ мӧдӧдны Веськӧдланінӧ пошта пыр, Веськӧдланінлӧн официальнӧй сайт пыр, Россия Федерацияса  канму услугаяс сетан портал либӧ Коми Республикаса канму услугаяс сетан портал пыр, а сідзжӧ сійӧс позьӧ примитны шыӧдчысьлӧн аслас волӧмӧн.

5.4. Веськӧдланінлӧн да сылӧн чина йӧзлӧн, Веськӧдланінса канму гражданскӧй служащӧйлӧн решениеяс да вӧчӧмторъяс (вӧчтӧмторъяс) вылӧ норасьӧмъяс сетан да видлалан аслыспӧлӧслунъяссӧ урчитӧма Коми Республикаса нормативнӧй инӧда актъясӧн.

5.5. Норасьӧмын колӧ гижны:

1) Веськӧдланінлысь, Веськӧдланінса чина мортлысь либӧ канму служащӧйлысь нимсӧ, кодъяслысь решениеяссӧ да вӧчӧмторъяссӧ (вӧчтӧмторъяссӧ) обжалуйтӧны;

2) шыӧдчысьлӧн — торъя мортлӧн ов, ним, вич (бӧръяыс — кор эм),  олан места йылысь юӧр либӧ шыӧдчысьлӧн — юридическӧй кывкутысьлӧн овлан места йылысь юӧр,  а сідзжӧ  йитчан телефон номер (номеръяс), электроннӧй пошта инпас (инпасъяс) (кор эм) да пошта инпас, мый серти колӧ мӧдӧдны шыӧдчысьлы вочакыв;
3) Веськӧдланінлӧн, Веськӧдланінса чина мортлӧн либӧ канму служащӧйлӧн обжалуйтана решениеяс да вӧчӧмторъяс (вӧчтӧмторъяс) йылысь юӧр;
4) подувъяс, мый вылӧ подуласьӧмӧн шыӧдчысь абу сӧглас  Веськӧдланінлӧн, Веськӧдланінса чина мортлӧн либӧ канму служащӧйлӧн решениеӧн да вӧчӧмторйӧн (вӧчтӧмторъясӧн). Шыӧдчысь вермас сетны документъяс (кор эм), кутшӧмъяс эскӧдӧны шыӧдчысьлысь подувъяссӧ, либӧ налысь копияяс.
Гижӧмӧн норасьӧмсӧ вайӧдӧма тайӧ Уджаланарт дорӧ 5 №-а содтӧдын.

5.6. Веськӧдланінӧ воӧм норасьӧмсӧ колӧ видлавны чина мортлы, кодлы индӧма норасьӧм видлалӧм кузя уджмогъяс, сійӧс пасъян лунсянь дас вит уджалан лунӧн, а сэтшӧм случай дырйи, кор обжалуйтӧны Веськӧдланінлысь, Веськӧдланінса чина мортлысь шыӧдчыссянь документъяс примитӧмын либӧ казялӧм опечаткаяс да шыбӧльяс бырӧдӧмын ӧткажитӧмсӧ либӧ сэтшӧм случай дырйи, кор обжалуйтӧны татшӧм вежӧмъяслысь урчитӧм кад торкалӧмсӧ, - сійӧс пасъян лунсянь вит уджалан лунӧн.

5.7. Норасьӧм видлалан помшуӧмъяс серти Веськӧдланін примитӧ татшӧм решениеясысь ӧтиӧс:

1) эскӧдӧ норасьӧмсӧ, сы лыдын примитӧм решение киритӧмӧн,  канму услуга збыльмӧдігӧн сетӧм документъясын казялӧм Веськӧдланінса опечаткаяс да шыбӧльяс бырӧдӧмӧн, шыӧдчысьлы сьӧм бергӧдӧмӧн, мый мынтӧмсӧ абу артыштӧма Россия Федерацияса нормативнӧй инӧда актъясӧн, Коми Республикаса нормативнӧй инӧда актъясӧн, а сідзжӧ мӧд ногӧн;
2) ӧткажитӧ норасьӧмсӧ эскӧдӧмын.

5.8. Тайӧ Уджаланартлӧн 5.7 пунктулын индӧм решение примитан лун бӧрся лунысь оз сёрджык шыӧдчысьлы гижӧмӧн да шыӧдчысьлӧн кӧсйӧм серти электроннӧя мӧдӧдӧны подулалӧм вочакыв норасьӧм видлалан помшуӧмъяс йылысь.

5.9. Сэтшӧм случай дырйи, кор норасьӧм видлалігӧн либӧ видлалан помшуӧмъяс серти аддзӧма администртивнӧй инӧд торкалӧм либӧ мыж вӧчӧм, сэки чина морт, кодлы индӧма норасьӧм видлалӧм кузя уджмогъяс тайӧ Уджаланартлӧн 5.2. пунктув серти, дзик пыр мӧдӧдӧ сійӧ материалъяссӧ прокуратура органъясӧ.».

2. Мирӧвӧй ёрдысьяслысь удж котыртӧмӧн Коми Республикаса веськӧдланінӧ воӧм гражданалысь шыӧдчӧмъяс видлалӧм кузя канму услуга сетан административнӧй уджаланартӧ содтыны 5 содтӧд тайӧ тшӧктӧд дорӧ содтӧд серти.

Начальник                                                                                        В. И. Попов
Сӧгласуйтӧма
Удж котыртан да инӧд  

юкӧнса начальник                                                                           В.С.Валенцова

Сыктывкар

2012 вося ода-кора тӧлысь 23 лун 

84 №
Мирӧвӧй ёрдысьяслысь удж котыртӧмӧн 

Коми Республикаса веськӧдланінлӧн 
2012 во ода-кора тӧлысь 23 лунся 84 №-а тшӧктӧд дорӧ

содтӧд
«Мирӧвӧй ёрдысьяслысь удж котыртӧмӧн 

Коми Республикаса веськӧдланінӧ воӧм 

гражданалысь шыӧдчӧмъяс видлалӧм кузя 

канму услуга сетан 
административнӧй уджаланарт дорӧ

5 содтӧд
Норасьӧмлӧн вӧзъяна форма
	
	Коми Республикаса Юралысь

В.М. Гайзерлы

____________________________-сянь
(гражданинлӧн ов, ним, вич либӧ юридическӧй кывкутысьлӧн ним)

_______________________________

пошта инпас, мый серти колӧ мӧдӧдны вочакыв:

________________________________

йитчан тел.:______________________

е-mail: __________________________




Норасьӧм
Веськӧдланінлӧн, Веськӧдланінса чина мортлӧн либӧ канму служащӧйлӧн обжалуйтана решениеяс да вӧчӧмторъяс (вӧчтӧмторъяс) йылысь юӧр (чин ним, ОНВ).

Подувъяс, мый вылӧ подуласьӧмӧн шыӧдчысь абу сӧглас Веськӧдланінлӧн, Веськӧдланінса чина мортлӧн либӧ канму служащӧйлӧн  решениеӧн да вӧчӧмторйӧн (вӧчтӧмторъясӧн).

Содтӧд: документъяс (кор эм), кутшӧмъяс эскӧдӧны шыӧдчысьлысь подувъяссӧ, либӧ налӧн копияяс.
20_____вося _________ «____» лун  Шыӧдчысьлӧн кырымпас _______________

П.М.
(юридическӧй кывкутысьяслы)»
Вуджӧдіс Кузнецова Н.А., 5 888 пас
